
				এই পাতাটির মুদ্রণ সংশোধন করা প্রয়োজন। 
ব্যবসায়ের উপাদান । ૭૧
হিন্দুস্থানীদের মত ঘন কাপড় ব্যবহার করা উচিত। তাহাতে খরচও অধিক পড়ে না। হিন্দুস্থানী মেয়েরা কাপড় রং করিয়া পরে, তাহাতে সুন্দর দেখায় এবং পাতলা কাপড়কেও ঘন দেখায়, এবং ময়লা থাকিলে তাহা বুঝা যায় না। (যদিও আমি শেষোক্ত কারণের পক্ষপাতী নহি )। মেয়েদের কাপড় এমন ঘন হওয়া উচিত, যাহা পরিলে আলোর বিপরীত দিক হইতে কাপড়ের মধ্য দিয়া শরীর দেখা না যায়। ছিটের সাড়ী বেশ ঘন দেখায় । মেয়েরা বলিবে সরু। কাপড় পরিয়া অভ্যাস হওয়ায় মোটা কাপড় পরিতে পারি না । ব্ৰাহ্ম স্ত্রীলোকেরা এবং তাহাদের অনুকরণে হিন্দু স্ত্রীলোকেরা সরু। কাপড় বজায় রাখিয়া লজ্জা নিবারণের জন্য তাহার নীচে সেমিজ পরে, কিন্তু তাহা ভারী বলিয়া আপত্তি করে না । গরিব দেশে এই ব্যয় বাহুল্য কেন ? হিন্দুস্থানী মেয়েদের মত একখানা মোটা কাপড় পরিলে সস্ত হয় এবং লজ্জা নিবারণও ভালরূপে হয়। বড় লোকের বাড়ীর স্ত্রীলোকেরা ধুতি সেমিজ পরিলে ক্ষতি নাই। (৬) ব্রিাত্ৰিবাসন । পৃথক ছোট রাত্ৰিবাস কাপড় রাখিলে বড় কাপড় বেশী টাকে এবং ময়লা কম হয়।
(৭) ছাতা । সারা বৎসর ব্যবহার করাই সুবিধাজনক । ইহা দ্বারা রৌদ্র, বৃষ্টি, শীত, পাখীর বিষ্ঠা এবং কুকুরের তাড়া হইতে রক্ষা পাওয়া যায়। ছাতাটি নূতন রকম হওয়া উচিত, বাটটা ঠিক একটা শক্ত লাঠি হইবে, তাহাতে সিক ও কাপড় ইত্যাদি লাগান থাকিবে। সামান্য রৌদ্রের জন্য ছাতার ব্যবহার না করিয়া পারিলেই ভাল। কিন্তু শৈশবকাল হইতে সে অভ্যাস না থাকিলে মস্তিষ্ক শীতল রাখিবার জন্য অধিকাংশ স্থলে ছাতা ব্যবহার আবশ্যক ও উপকারী।
(৮) মোজা । শক্ত চামড়ার:জুতা হইতে পা কে রক্ষা করে। পেনেলার জুতা খুব নরম ; তাহা ব্যবহার করিলে মােজারঃ আবশ্যক হয় না। মোজা পরিলে সুন্দর দেখায় ; কিন্তু অনেকের মোজা কুৎসিত

